
SAMÞYKKT 
um hunda- og kattahald í Eskifjarðarkaupstað. 

I. Hundahald. 

1. gr. 

Hundahald er bannað í þéttbýli í Eskifjarðarkaupstað. 

2. gr. 

Bæjarstjórn er þó heimilt að veita lögráða einstaklingum, (18 ára eða eldri) sem búa 

í sveitarfélaginu, undanþágu frá 1. gr. og leyfi til hundahalds með eftirfarandi skilyrðum: 
a. 

b. 

Leyfi er bundið við nafn og heimilisfang tiltekins einstaklings og er óheimilt að 

framselja það. 

Ef sótt er um leyfi til að halda hund í fjölbýlishúsi, skal skriflegt samþykki allra 

íbúðareigenda í sama stigagangi fylgja umsókn. Sé um að ræða parhús eða raðhús 
skal fylgja umsókn samþykki eigenda aðliggjandi íbúða. Í fjölbýli með sér inngangi 

fyrir hverja íbúð skal fylgja samþykki allra íbúðareigenda. 
„ Leyfisgjald vegna undanþágu skal greiða til bæjarsjóðs árlega eftir gjaldskrá sem 

bæjarstjórn kemur sér saman um og er staðfest af umhverfisráðherra. Við ákvörðun 

gjaldsins skal tekið mið að þeim kostnaði, sem leiðir af framkvæmd þessarar 

samþykktar. Bæjarstjórn er heimilt að ákveða lægra gjald fyrir löggæslu-, björgunar- 

og leiðsöguhunda. Gjaldið skal greitt í fyrsta sinn við skráningu hunds og síðan árlega 

fyrirfram |. janúar ár hvert. Hafi gjaldið ekki verið greitt innan tveggja mánaða fellur 

leyfið sjálfkrafa úr gildi. 

Leyfishafa er skylt að hafa hundinn ábyrgðartryggðan hjá viðurkenndu tryggingafélagi 

en einnig getur bæjarstjórn gert heildarsamning við tryggingafélag, eitt eða fleiri. 
Tryggingin skal ná til alls þess tjóns, sem dýrið kann að valda mönnum, dýrum og 

munum. Vottorð um ábyrgðartryggingu skal liggja fyrir við greiðslu leyfis og árlegs 

leyfisgjalds. Framvísa skal vottorði um bandormahreinsun við greiðslu árlegs 
leyfisgjalds. , 
Hundurinn skal ávallt bera um hálsinn, ól með plötu á. Á plötuna skal greypa 
skráningarnúmer hunds, nafn eiganda og símanúmer. Einnig skal við ólina festa merki 

er sýni að leyfisgjald hafi verið greitt og hundur hreinsaður. 
Hundaeiganda er skylt að tilkynna ef hundur drepst eða flyst á aðra þéttbýlisstaði á 
svæðinu eða út af eftirlitssvæðinu. 
Leyfishafi skal gæta þess vel að hundur hans valdi ekki hættu, óþægindum eða 
óþrifnaði, né raski ró manna. Hundar skulu ávallt vera í taumi utan húss, innan marka 

þéttbýlis. Annars staðar skulu þeir vera undir umsjá eiganda eða ábyrgs aðila á hans 

vegum. 
Hundaeiganda er alltaf skylt að fjarlægja saur eftir hundinn. 

Eigi má hleypa hundum inn í almenningsfarartæki, leikvelli eða aðra þá staði sem um 
ræðir í Ill. - V. og VII. - XV. kafla heilbrigðisreglugerðar nr. 149/1990, en þeir eru 
m.a. eftirfarandi: 

Vatnsveitur, vatnsból og verndarsvæði þeirra, brunna og sjóveitur. 
Almennings- og útisalerni. 
Hvers konar sorpgeymslu- og förgunarstaði. 

Gististaði, veitingastaði og matsölustaði. 
- Tjald- og hjólhýsasvæði, nema skv. ákvörðun umsjónaraðila. 
- Húsakynni þar sem geymd eru, framleidd eða seld matvæli. 
. Skólar, kennslustaðir og barnaheimili, þar með talin sumardvalarheimili, 
dagvistarheimili og gæsluvellir. 

8. Rakarastofur, hárgreiðslustofur, hvers konar snyrtistofur og sólbaðsstofur. 
9. Heilbrigðisstofnanir, hæli, heilsuræktar- og íþróttastöðvar og baðstaðir. 

10. Fangelsi og aðrar vistarverur handtekinna manna. 
11. Samkomuhús hvers konar. 
12. Kirkjugarða, bálstofur, líkhús og líkgeymslur. 
13. Almenn samgöngutæki. 

ið Ákvæði stafliðs h. gildir ekki fyrir hunda sem eru notaðir til löggæslu- og 
björgunarstarfa, né leiðsöguhunda blindra og sjónskertra. 

J-  Abúendum lögbýla sem eru innan marka bæjarins er heimilt að halda tvo þarfahunda 
hið mesta, án þess að leyfisgjald komi fyrir, enda gildi sömu reglur um þá hunda 
innan þéttbýlis og aðra hunda. 

k. Óheimilt er að láta hund sem er eldri en þriggja mánaða dvelja lengur í þéttbýli en 
einn mánuð, án þess að sótt sé um leyfi fyrir honum. 

3. gr. 
Umsókn um leyfi til hundahalds skal senda bæjarstjórn, sem gefur út eða synjar 

umbeðnu leyfi. 

Upplýsingar um hundinn skal færa í þar til gerða bók hjá bæjarstjórn. Þar skal skrá 
heiti, aldur, kyn, tegundarafbrigði, litarhátt og önnur einkenni hundsins. Þar skal einnig 
skrá nafn og heimilisfang leyfishafa. 

Árlega skal senda embættum löreglustjóra í Eskifjarðarkaupstað skrá um leyfða 
hunda. 

Leyfishafi fær afhenta merkta plötu, sbr. ákvæði f. liðar 2. greinar, og eintak af 
samþykkt um hundahald í Eskifjarðarkaupstað. 

Ekki er skylt að sækja um leyfi fyrr en hundur hefur náð þriggja mánaða aldri. Sé 
leyfis ekki vitjað innan mánaðar frá að það er veitt fellur það sjálfkrafa úr gildi. 

4. gr. 
Bæjarstjórn getur afturkallað öll áður útgefin leyfi til hundahalds telji hún til þess 

brýna þörf. 

9. gr. 
Bæjarstjórn eða aðilar á hennar vegum annast framkvæmd og eftirlit með hundahaldi 

í Eskifjarðarkaupstað og getur leitað aðstoðar lögregluyfirvalda, þegar þörf krefur, og um 
endurtekin brot á samþykkt þessari er að ræða. 

6. gr. 
Hunda sem ganga lausir utanhúss, skal handsama og færa í geymslu. Sama gildir 

um hættulega hunda og óleyfilega. Tilkynna skal eigendum merktra hunda töku þeirra. 
Omerkta hunda skal reynt að bera kennsl á og tilkynna eiganda ef hann finnst. Kostnaður 
við töku, tilkynningu og geymslu hunda skal að fullu greiddur af eigendum. Teljist hundur 
hættulegur að mati dýralæknis og hundaeftirlitsmanns, er heimilt að lóga honum þegar 
Í stað.

Aðra hunda er heimilt að afhenda, ef leyfi er framvísað innan 10 daga frá því að 
hundurinn kom í vörslu eftirlitsmanns, enda verði áfallinn kostnaður greiddur áður en 

það er gert. Að öðrum kosti er heimilt að lóga hundinum. 

II. Kattahald. 
7. gr. 

Bæjarstjórn er heimilt að takmarka eða banna kattahald í þéttbýli, ef til þess er talin 
brýn þörf að mati heilbrigðisnefndar, héraðslæknis eða viðkomandi héraðsdýralæknis. 

8. gr. 

Þrátt fyrir ákvæði 7. gr. er aldrei heimilt að halda fleiri ketti en tvo eldri en þriggja 

mánaða á sama heimili. Allir heimiliskettir skulu bera merkta hálsól með bjöllu, þar sem 

fram kemur, nafn eiganda, heimili og símanúmer. 

9. gr. 

Eigendum katta er skylt að gæta þess að kettir þeirra valdi ekki nágrönnum ónæði, 
en geti að öðrum kosti sætt takmörkunum um kattahald hafi borist skriflegar kvartanir 
um ónæði eða hættur sem kettir þeirra sannanlega valda, sbr. 7. gr. 

10. gr. 

Bæjarstjórn er heimilt að láta eyða ómerktum flækings- eða villiköttum, enda hafi 

framkvæmdin verið auglýst með áberandi hætti í sveitarfélaginu a.m.k. tveimur 

sólarhringum áður en hún er framkvæmd. 

TIl. Viðurlög og gildistaka. 
11. gr. 

Ef leyfishafi brýtur gegn ákvæðum samþykktar þessarar eða öðrum reglum sem um 

hunda- og kattahald gilda, skal hann sæta skriflegri áminningu fyrir minni háttar brot. 

Vegna annarra brota getur viðkomandi sveitarstjórn afturkallað leyfið. 

12. gr. 

Itrekuð brot gegn samþykkt þessari geta varðað sektum eða varðhaldi. Með brot skal 

farið að hætti laga um meðferð opinberra mála og að öðru leyti í samræmi við ákvæði 

laga nr. 81/1988, VI. og VII. kafla. 

13. gr. 

Samþykkt þessi er samin og samþykkt af bæjarstjórn Eskifjarðar og staðfestist hér 

með samkvæmt lögum nr. 81/1988 um hollustuhætti og heilbrigðiseftirlit til að öðlast 

gildi við birtingu. Frá sama tíma fellur úr gildi samþykkt nr. 398/1978 um hundahald í 
Eskifirði 

Ákvæði til bráðabirgða. 
Þau leyfi sem veitt hafa verið fyrir gildistöku þessarar samþykktar, halda gildi sínu. 

Að öðru leyti gildir samþykktin um þau að fullu. 

Umhverfisráðuneytið, 19. desember 1994. 

F.h.1. 

Ingimar Sigurðsson. 
Sigurbjörg Sæmundsdóttir.


